
१४७. पत्र: डॉ० जोसिया ओल्डफील्डको





होटल सेसिल 

लन्दन

नवम्बर ९, १९०६





प्रिय ओल्डफील्ड,




श्री सिमंड्स कल उस लेखको लिखनेके लिए आये थे, जो आप लिखानेवाले थे।[१] मेरा खयाल है कि आप किसी अनिवार्य कारणसे नहीं आ सके।

मुझे आशा थी कि मैं कल ऑपरेशन करा सकूंगा और शनिवारसे सोमवार तक का समय आपके साथ बिताऊँगा; परन्तु मैं देखता हूँ कि अभी मुझे ऐसा नहीं करना चाहिए। स्थितिमें कुछ सुधार भी हुआ है, कुछ बिगाड़ भी।

शिष्टमण्डल के कार्यके सम्बन्धमें मुझे व्यस्त रहना पड़ेगा। मैं देखता हूँ कि मैं सम्भवतः आगामी सप्ताह में रवाना नहीं हो सकता। इसलिए मैं अगले शनिवारीय सप्ताह में शायद इलाज करा सकूँ।



आपका हृदयसे,





डॉ० जोसिया ओल्डफील्ड

लेडी मार्गरेट अस्पताल

ब्रॉमले




टाइप की हुई दफ्तरी अंग्रेजी प्रतिकी फोटो नकल (एस० एन० ४५३४) से।



१४८. शिष्टमण्डलकी टीपें—१





होटल सेसिल

लन्दन

नवम्बर ९, १९०६२[२]





लॉर्ड एलगिनसे मुलाकात




यद्यपि लॉर्ड एलगिनसे मुलाकात अन्तमें हुई है, फिर भी महत्त्वपूर्ण होनेके कारण पहले दे रहा हूँ। हमारे साथ सर लेपेल ग्रिफिन, लॉर्ड स्टैनले ऑफ ऐल्डर्ले, सर मंचरजी भाव- नगरी, श्री दादाभाई नौरोजी, श्री सैयद अमीर अली, श्री हैरॉल्ड कॉक्स, सर हेनरी कॉटन, सर जॉज बर्डवुड, श्री जे० डी० रीज, श्री थॉर्नटन तथा श्री एफ० एच० ब्राउन[३] थे। इसमें

	↑  डॉक्टर जोसिया ओल्डफील्डने "भारतीय माता-पिताओंका कर्तव्य", इस विषयपर दो लेख इंडियन ओपिनियन के लिए लिखे थे, जो जनवरी ५ और जनवरी १२, १९०७ के अंकोंमें प्रकाशित हुए।

	↑ इस शीर्षककी अन्तिम कण्डिकासे लगता है कि ये टीपें १० नवम्बर १९०६ को या उसके बाद पूर्ण की गई । देखिए "पत्र: उमर एच० ए० जौहरीको", पृष्ठ १५३ ।

	↑  श्री एफ० एच० ब्राउनका नाम लॉर्ड एलगिनसे भेंट करनेवाले शिष्टमण्डलके सदस्योंकी उस तालिका में नहीं है जो गांधीजी द्वारा परिचारित की गई थी। देखिए पृष्ठ १२०।

		 इस पृष्ठ का पिछला बदलाव २८ नवम्बर २०२२ को २०:०६ बजे हुआ था।

अधिक जानकारी के लिए उपयोग की शर्तें देखें।

